
Қачон намоз ўқиса, баландликка кўтарилса, водийга тушса,
уловликларга йўлиқса ва саҳар чоғига кирса, талбияни
кўпайтиради.

:َمَّلَسَو ِهْيَلَع ُهللا ىَّلَص ِهللا ُلوُسَر َلاَق :َلاَق ،ِهيِبَأ ْنَع ،ِّيِراَصْنَأْلا ِبِئاَّسلا ِنَع
،ِلاَلْهِإْلاِب ْمُهَتاَوْصَأ اوُعَفْرَي ْنَأ ،يِعَم ْنَمَو ،يِباَحْصَأ َرُمآ ْنَأ يِنَرَمَأَف ،  ُليِرْبِج يِناَتَأ»

.ٌحيِحَص ٌنَسَح ٌثيِدَح اَذَه :ُّيِذِمْرِّتلا َلاَقَو ،ِنَنُّسلا ُباَحْصَأ ُهاَوَر .«ِةَيِبْلَّتلاَو

Ас-Соиб ал-Ансорийдан, отасидан (розияллоҳу анҳумо) ривоят қилинади:

«Расулуллоҳ соллаллоҳу алайҳи васаллам:

«Жаброил алайҳиссалом ҳузуримга келиб, менга асҳобларимни ва
мен билан бирга бўлганларни «Лаа илааҳа иллаллоҳ»ни ва
лаббайкани баланд овоз билан айтишга буюришимни амр қилди»,



дедилар».

«Сунан» эгалари ривоят қилишган. Термизий: «Бу ҳадис ҳасан саҳиҳ»,
деган.

Жумҳури уламолар: «Баланд овоз билан талбия айтиш мустаҳабдир»,
деганлар. Аммо бошқаларга халақит бермаслик керак. Аёл киши ўзи
эшитадиган қилиб айтса ҳам кифоя қилади.

؟ُلَضْفَأ ِّجَحْلا ُّيَأ :َلِئُس َمَّلَسَو ِهْيَلَع ُهللا ىَّلَص َّيِبَّنلا َّنَأ :ِقيِّدِّصلا ٍرْكَب يِبَأ ْنَع
.ُّيِذِمْرِّتلا ُهاَوَر .«ُّجَّثلاَو ُّجَعْلا»:َلاَق

Абу Бакр Сиддиқ розияллоҳу анҳудан ривоят қилинади:

«Набий соллаллоҳу алайҳи васалламдан: «Қайси ҳаж афзал?» деб
сўралди.

«Баланд овоздагиси ва қон оқизилгани», дедилар».

Термизий ривоят қилган.

Албатта, бу саволда ҳажнинг рукни ва вожибларидан кейинги афзал амали
ҳақида сўралмоқда. Бундан «лаббайка»ни сидқидилдан баланд овозда
айтиб, қурбонликларни яхшилаб сўйиб, ҳаж ибодатининг шиорини ошкора
қилиш афзал экани келиб чиқади.

:َمَّلَسَو ِهْيَلَع ُهللا ىَّلَص ِهللا ُلوُسَر َلاَق :َلاَق ،ُهْنَع ُهللا َيِضَر ٍدْعَس ِنْب ِلْهَس ْنَع
ٍرَدَم ْوَأ ٍرَجَش ْوَأ ٍرَجَح ْنِم ِهِلاَمِش ْنَع ْوَأ ِهِنيِمَي ْنَع ْنَم ىَّبَل اَّلِإ يِّبَلُي ٍمِلْسُم ْنِم اَم»

.ُّيِذِمْرِّتلا ُهاَوَر .«اَنُهاَهَو اَنُهاَه ْنِم ُضْرَأْلا َعِطَقْنَت ىَّتَح

Саҳл ибн Саъд розияллоҳу анҳудан ривоят қилинади:

«Расулуллоҳ соллаллоҳу алайҳи васаллам:

«Қай бир мусулмон талбия айтса, албатта, унинг чапидаги-ю,
ўнгидаги тошлар, дарахтлар ва кесаклар ҳам талбия айтади.
Ҳаттоки ер у тарафдан ва бу тарафдан тугагунча», дедилар».

Термизий ривоят қилган.

«Кифоя» китобининг иккинчи жузи асосида тайёрланди

Ушбу китоб Ўзбекистон Республикаси Дин ишлари бўйича қўмитанинг 2022 йил 5
октябрдаги 03-07/7013-рақамли хулосаси асосида чоп этилган.



 

 

 


